
Оқушының жетістіктері:

Аудандық «Фариза» оқуларын мәнерлеп оқу байқауының жүлдегері. «Тоғыз құмалақ», «Шахмат» аудандық спорт ойындарының жеңімпазы. Аудандық оқушылар арасындағы экологиялық олимпиада жүлдегері. Облыстық экологиялық олимпиададан «Кірпігүлдердің сан қырлы сырлары» атты жобасымен бірінші орынды иеленіп, дипломмен марапатталды. Аудандық газеттерде мақалалары жарық көріп тұрады.
Біз соғысты көрген жоқпыз...

Жеңістің 65 жылдығын Республика көлемінде тойлап, теледидардан санаулы ардагер аталарымызды ардақтап жатқан бейнесюжеттерді көргенде, « Біз соғысты көрген жоқпыз» деген Дулат Исабековтың шығармасы есіме түсті. Ия, біз соғысты көрген жоқпыз. Бірақ, біз соғыстың қанкешу күндерін басынан өткерген ардагер аталарымыздың көзін көрдік. Әңгімесін естіп, тағылым алдық.  Байрағымыз желбіреп, егемендігімізбен еңсемізді тіктеген уақытта дүниеге келген ұрпақ ол кісілердің еңбегін ешқашан ұмытпақ емес. Иә, аспанымызда Жеңіс туы желбірегеніне 65 жыл.  Соғыс өрті өшіп, қайғы-мұңнан арылып, бейбітшілік орнағанына 65 жыл. Халқымыздың зердесінде бұл күн: 1945 жылдың 9 мамыры мәңгі есте сақталды. Өйткені, бұл әлем фашисттік құлдықтан құтылған күн. 

ХХ  ғасырдағы бір қанды қайғы қасірет қайсы десек? Ол Екінші дүние жүзілік соғысы еді. Бұл соғыс адамзат тарихына зор апат әкелді. Қазақстан сол кездегі ортақ Отанымыздың құрамында фашизмнің құлдық құрығынан аман қалу үшін қанды шайқасқа аянбай қатысты. Біз  неміс басқыншыларының баса көктеи кіріп, жасаған қылықтарын ешқашан ұмытпаймыз. Ұмытпайтын себебіміз – біздің халқымыз көрген қайғы-қасіреті адам баласы, ұрпақтарымыз енді ешқашан көрмесе екен деп тілейміз. 

Ұлы Отан соғысына Қазақстаннан 1 миллион 200 мың адам аттанып, олардың 630 мыңы майдан даласынан оралған жоқ. Соғыстағы ерлігі үшін 500-ге бжуық жауынгер Кеңес Одағының батары атағына ие болды. Олардың ішінде жерлесіміз бүгінде халық қаһарманы, жаужүрек батыр атақты қолбасшы, жазушы 100 жасқа толып отырған Бауыржан Момышұлы, Сәду Шәкіров, С. Естемесов аталарымыз бар еді. Туған жер, Отан ана үшін әрқашан шыбындай жанын, қасықтай қанын қиюға дайын екендігін айдай әлемге паш еткен еліміздің ер жүрек ұлдары мен қыздары халық даңқын өшпестей етті.
Соғыс бітті. Бірақ жыл өткен сайын оның ұмытылмайтын құдіретті күші – осы адам тағдырының бүгіні мен ертеңінің сабақтастығында. Соғыс зардабы көпке дейін оңалмады, әсіресе адам жанына ауыр жарақат қалдырды. Миллиондаған адамдар оралмай оқ тиген жерін жастанса, еліне оралғандар жарымжан, қолдан не аяқтан айырылып келді. Ұлы Отан соғысы елдің елдігін, ердің ерлігін сынға түсірді.

Ия, біздің халқымыздың Ұлы Отан соғысындағы қаһармандық ерлігі жеңіспен аяқталды. Бұл жеңіс 20 миллион жерлестеріміздің қанымен, тірілердің табан ет, маңдай терімен келді. Қазіргі біздің сәулетті өміріміз үшін жас жанын қиып, кеудесін оққа төсеген батырлар ерлігін жас ұрпақ есінде қалдыру бәріміздің азаматтық борышымыз. Соғыста ерлікпен қаза тапқан қыршын жастарымыздың қаһармандық рухы ұрпақтан ұрпаққа мәңгі өнеге! 


Қасиетті Жер-Ананың төсінде бейбіт өмір, бейбіт еңбек орнасын. Біз бейбітшілікті жақтаушы, достықты жырлаушы, тыныштықты сақтаушы елміз! Елімізде және жер бетінде мәңгі тыныштық сақталсын!
Сыдықова Дана

